
Samfélagið í svipmynd: félagslegar vísbendingar OECD, útgáfa 2006 
Útdráttur á íslensku 

 
Í Samfélaginu í svipmynd, ágripi sem gefið er út tvisvar á ári um félagslegar 

vísbendingar, er reynt að leggja til magnbundnar vísbendingar um það hvort OECD-
samfélög séu að verða jafnari eða ójafnari, heilbrigðari og heildstæðari. 

Í sérstökum kafla í útgáfu 2006 af Samfélaginu í svipmynd er gerð úttekt á hlutverki 
félagslegra vísbendinga í að mæla velferð borgara og samfélaga.1 Þekktasta vísbendingin 
er auðvitað verg landsframleiðsla en hún tekur aðeins tillit til framleiðslu innan ríkis og 
felur hvorki í sér fjármagn sem er notað í framleiðsluferlinu eða tekjur erlendis frá. 
Heildarþjóðartekjur (HÞT) aðlagast þessum tveimur þáttum. Í OECD ríkjunum 28 sem 
gögn eru tiltæk um voru þjóðartekjur á mann u.þ.b. 24.000 bandaríkjadalir árið 2004 og 
höfðu hækkað um 15% frá árinu 2000. Bandaríkin eru með hæstu HÞT á mann, 32.943 
bandaríkjadali, en meðal stærri ríkja, Frakklands, Þýskalands, Ítalíu og Japans, var skráð 
að bilið í HÞT á mann hefði breikkað miðað við Bandaríkin frá því snemma á 10. áratug 
20. aldar (milli 28% og 35%) en í Bretlandi var skráð þrenging (ofan í tæp 20%). 
Samanburður á frammistöðu ríkja sem er byggður á efnahagslegum og félagslegum 
vísbendingum bendir til samræmds mynsturs og líka mikilvægs mismunar. Beggja er þörf 
til að fá heildarmynd af velferð og hvernig hún breytist í tímans rás. 

Íbúar OECD eldast, frjósemi er á fallanda fæti og innflytjendum fjölgar í nokkrum 
ríkjum  

Heildarhlutfall aldurshæðis (hlutfall fólks undir 16 ára og yfir 64 ára gagnvart fólki á 
aldrinum 16-64 ára) var að meðaltali 0,65 árið 2005 og er áætlað að aukist í 0,88 árið 
2050. Þessi þróun hefur aðallega endurspeglað hlutfall meiri lífslíkna og minni frjósemi 
sem hafa gott betur en vegið upp á móti áhrifunum af meira innflytjendaflæði til OECD 
ríkjanna. 

Meiri lífslíkur 
Lífslíkur við fæðingu hafa aukist um u.þ.b. 10 ár frá 1960 fyrir konur, í 81 ár árið 

2004, og um 9,4 ár fyrir karla, í 75,4 ár, með lítils háttar auknu kynjabili. Árið 2004 voru 

                                                      
1 Nákvæmari upplýsingar um allar vísbendingar, þar með taldar þær sem ekki eru í þessari útgáfu, er hægt að finna á 

www.oecd.org/els/social/indicators/sag  

24 manneskjur 64 ára og eldri fyrir hverjar 100 manneskjur á aldrinum 20 til 64 ára, og 
hafði aukist um 20% frá árinu 1980. Árið 2050 er áætlað að þetta hlutfall muni hafa meira 
en tvöfaldast á OECD svæðinu (upp í 52%). Árið 2004 bjuggu milli 3% og 6% fólks 65 
ára og eldra á langtímaumönnunarstofnunum í flestum OECD ríkjum – hlutfall sem hefur 
lækkað síðasta áratuginn í mörgum ríkjum sem endurspeglar, a.m.k. að hluta, val flests 
eldra fólks um að fá umönnun heim þar sem það er mögulegt. En þetta hefur þýtt að íbúar 
á langtímaumönnunarstofnunum eru núna að meðaltali eldri og fatlaðri en áður. 

Lægra frjósemishlutfall 
Heildarfrjósemishlutfall er fyrir neðan endurnýjunarstig í öllum OECD ríkjum nema 

Mexíkó og Tyrklandi (2,2 og 2,4, í þessari röð) og Íslandi og Bandaríkjunum (þar sem 
það er í kringum 2,1). Árið 2004 var frjósemishlutfall að meðaltali 1,6 í OECD ríkjum en 
sýnir lítils háttar bata frá 2002. Það er merki um jákvætt (og breikkandi) bil milli þess 
fjölda barna sem konur segjast vilja eignast og fjöldans sem þær raunverulega eignast sem 
bendir til að samdráttur í frjósemishlutfalli endurspegli að hluta hindranir sem ungt fólk 
þarf að horfast í augu við þegar það íhugar að stofna fjölskyldu, t.d. skort á barnagæslu 
sem það hefur efni á. 

Lítil fæðingarþyngd (undir 2.500 g) var að meðaltali hjá 6,5% fæddra barna árið 
2004. Algengi hefur aukist í nokkrum OECD ríkjum frá 1980 vegna aukins fjölda 
fjölburafæðinga (sem bendir til aukinnar áhættu á fyrirburafæðingum og á lítilli 
fæðingarþyngd), þess að konur fresta barnsfæðingum fram á fertugsaldur eða lengur 
(meðalaldur frumbyrja hefur aukist um u.þ.b. ár á hverjum áratug frá 1970) og vegna 
læknisfræðilegrar tækni sem gefur mjög smáum fóstrum aukinn möguleika á að fæðast 
lifandi. Algengi lítillar fæðingarþyngdar er breytilegt bæði milli og innan ríkja. Til dæmis 
er hlutfall svartra reifabarna í Bandaríkjunum næstum helmingi hærra en hvítra 
reifabarna; svipaður munur hefur sést meðal innfæddra og ekki innfæddra þjóðflokka í 
Ástralíu og Mexíkó. 

Stærri hlutur OECD íbúa er af erlendu bergi brotinn 
Um 10% OECD íbúa voru af erlendu bergi brotin árið 2004 og heildarhlutfall 

innflytjenda var þriðjungi hærra í byrjun aldarinnar en snemma á 10. áratugnum. Þetta 
OECD meðaltal er keyrt upp með háu hlutfalli í ríkjum eins og Spáni og Írlandi sem 
skráðu nýlega nettóútflæðið. Fjölskyldumeðlimir voru stærsti hluti varanlegs innflæðis 
innflytjenda árið 2004 (u.þ.b. 60% að meðaltali). 

Atvinna eykst, en bil vegna kyns, aldurs og menntunar viðhelst… 

Eftir að atvinnuleysishlutfallið hafði hækkað á hverju ári frá árinu 2001 féll það úr 
7,3% í 7% milli áranna 2004 og 2005, og í mörgum OECD ríkjum var hlutfall 
atvinnu/íbúa árið 2005 í hámarki frá því á 9. áratugnum. Engu að síður viðhelst 
umtalsverður munur í atvinnuhlutfalli milli ríkja, er á bilinu frá 70% eða meira í BNA, 
Ástralíu, Hollandi, Kanada, Bretlandi og Svíþjóð ofan í 60% eða minna í Tyrklandi, 
Póllandi, Ungverjalandi, Ítalíu, Slóvakíu og Mexíkó. Atvinnuhlutfall er 5 stigum lægra en 
á miðjum 10. áratugnum í nokkrum mið- og austur-evrópskum ríkjum og Tyrklandi. 

.. einkum hjá konum, ungu fólki og þeim sem eru með minni menntun  
Atvinnuhlutdeild fólks á aldrinum 25-54 (fólksins á „kjöraldrinum“) er rúmlega 78%, 

en fellur ofan í 49% hjá 55-64 ára og í 42% hjá 15-24 ára. Atvinnuhlutdeild kvenna var 
16 prósentustigum minni en karla árið 2005 og launin þeirra 18% lægri. Atvinnuhlutdeild 
mæðra en venjulega talsvert minni en barnlausra kvenna (4 stigum hjá mæðrum með eitt 
barn og 13 stigum hjá konum með tvö börn eða fleiri) og barnagæslukostnaður er að hluta 
ástæðan fyrir þessum mun: að meðaltali felur kostnaðurinn upp-úr-vasanum vegna 
tveggja barna í heilsdagsgæslu í sér 17% af heildarheimilistekjum bæði einstæðs foreldris 
sem þénar meðallaun starfsmanns og fjölskyldu þar sem bæði vinna úti en annar makinn 
þénar meðallaun og hinn tvo þriðju af meðallaunum. 

Atvinnuhlutdeild fólks sem hefur minna en framhaldsskólamenntun er 17 stigum 
undir atvinnuhlutdeild fólks með slíka menntun og 27 stigum undir hlutdeild þeirra sem 
eru með háskóla- eða aðra framhaldsgráðu.  

Skattfleygur á vinnu, þ.e. mismunurinn á vinnukostnaði atvinnurekandans af einum 
meðalstarfsmanni og útgreiddum launum starfsmannsins var 37% af launakostnaði árið 
2005, lækkar um hálft stig frá árinu 2000. Iðgjald atvinnurekandans vegna 
almannatrygginga felur í sér stærsta liðinn, u.þ.b. 15% af heildarvinnukostnaði að 
meðaltali. 

… meðan verkföllum og slysum fækkar 

Slys og veikindi 
Banvænum og ekki-banvænum vinnuslysum hefur fækkað frá 1995, nema ekki-

banvænum slysum á Spáni. Árið 2003 voru ekki-banvæn slys á bilinu frá 1.200 tilfellum 
á hverja 100.000 starfsmenn í Hollandi til 6.500 á Spáni, en tíðni banaslysa var á bilinu 
frá 1 í Bretlandi til 20,6 í Tyrklandi. Vinnuslys eru sérlega algeng í landbúnaði, vissum 
framleiðsluiðnaði, við byggingar og í flutningum á vegum. Þar sem starfsmenn í þessum 
geirum eru aðallega karlar eru starfsmenn á aldrinum 45 til 54 ára ástæðan fyrir meira en 
helmingi allra banaslysa (og starfsmenn á aldrinum 25 til 44 eru ástæðan fyrir meira en 
helmingi þeirra slysa sem ekki eru banvæn).  

Árið 2005 var fjöldi tapaðra vinnudaga vegna veikinda hjá starfsfólki í fullri vinnu á 
bilinu frá 25 í Svíþjóð niður í innan við 1 í Grikklandi, og konum var hættara við 
veikindafjarvistum en körlum. Árið 2005 sögðust milli 5% og 8% karla í Bretlandi, 
Finnlandi, Noregi, Póllandi, Svíþjóð og Ungverjalandi á aldrinum 15 til 64 ára hvorki 
vera í vinnu né atvinnuleit vegna veikinda og varanlegrar örorku; í Danmörku, Hollandi 
og á Íslandi var skráð svipuð hlutdeild meðal kvenna. Bætur í peningum (lögboðnar  bæði 
hvað varðar opinberan- og einkarekstur) sem greiddar voru út vegna veikindafjarvista árið 
2001 (fyrir utan örorkubótagreiðslur) samsvöruðu u.þ.b. 0,8% af vergri landsframleiðslu á 
OECD svæðinu, en ríflega 2% í Hollandi og Noregi. 

Verkföll  
Hlutfall verkfalla (hlutfallstala milli fjölda tapaðra daga vegna verkfalla og stöðvana 

og fjölda starfsmanna) minnkaði úr 295 á árabilinu 1980-1984 niður í 78,5 á árabilinu 
2000-2004. Útbreiðsla verkfalla (hlutur launþega sem blandaðist í verkföll eða varð fyrir 
stöðvunum) minnkaði m.a.s. hraðar (ofan í 24%). Hlutfall verkfalla er yfirleitt tvisvar 

sinnum meira í iðnaði en í þjónustugeiranum (nema í flutningum) og meðallengd var 
u.þ.b. 7,5 dagar á árabilinu 2000-2004. 

Frammistaða nemenda verður fyrir áhrifum af menntastefnu og félagslegum 
bakgrunni, síður af eyðslu  

Árið 2003 fór meðaltalsframmistaða þeirra þriggja OECD ríkja sem voru efst á 
stærðfræðikvarðanum (Finnland, Kórea og Holland) upp fyrir þau þrjú ríki sem voru 
neðst á kvarðanum (Mexíkó, Tyrkland og Grikkland) um sem nemur tæpum þremur 
skólaárum. Mismunur á frammistöðu meðalnemenda eftir ríkjum endurspeglar í 
aðalatriðum mismun á frammstöðu meðal þeirra sem standa sig ekki vel. Það eru aðeins 
óveruleg jákvæð tengsl milli eyðslu á hvern nemanda á aldrinum 6 til 15 ára og 
frammistöðu nemenda. Það er frekar merki um að því yngri sem nemendur eru þegar 
þeim er mörkuð braut, þeim mun meiri verði ójöfnuðurinn í námsárangri og í lægri 
meðalframmistöðu. Ef foreldrar nemenda (hvort sem um er að ræða feður eða mæður) 
hafa enn fremur að meðaltali orðið sér úti um litla menntun ná þeir stærðfræðiárangri sem 
jafngildir u.þ.b. eins og hálfs árs skemmri skólagöngu en þeir sem eiga foreldra með 
mikla menntun. Á svipaðan hátt er lélegri árangur í prófum skráður hjá nemendum sem 
búa hjá einstæðum foreldrum, nemendum sem fæddust í öðru landi en þeir sækja skóla í 
og fyrstu kynslóðar innflytjendum (með bili sem er jafngilt meira en einu skólaári að 
meðaltali, sem tengist innfæddum). 

Fátækt og tekjuójöfnuður viðhelst 

Í byrjun aldarinnar tókst 10% heimilishalds innan OECD ekki að fullnægja 
grunnþörfum eins og að hita heimili sín, búa við heilbrigt mataræði eða tryggja sér 
aðgengi að heilbrigðisþjónustu. Við þröskuld sem er stilltur við helming meðaltekna var 
hlutdeild meðalfátæktar, sem réði á þriggja ára tímabili, í kringum 10% í 17 OECD 
ríkjum í byrjun aldarinnar, og 17% af íbúunum urðu fátæk a.m.k. einu sinni á því tímabili. 
Hópurinn sem var sífátækur telur um 40% þeirra sem eru með lágar tekjur allan tímann 
meðal fólks á aldrinum 25 til 64 ára, en nærri 50% barna og ríflega 60% meðal eldra 
fólks. Konur sem búa einar mega líka eiga von á þeim möguleika að vera frekar 
viðvarandi fátækar en karlar.   

Húsnæði sem hlutur í ráðstöfunartekjum heimila hefur aukist úr tæpum 20% árið 
1995 í rúmlega 21% árið 2003. Leigukostnaður í upphafi aldar samsvaraði meira en 30% 
af heimilistekjunum í neðsta fimmtungi tekjudreifingarinnar, samanborið við 22% og 
16% fyrir þá sem eru í miðjunni og efst.   

Meðaltal lágmarkslauna lækkaði úr 50% af meðallaunum árið 1980 í 43% árið 2003 í 
14 ríkjum sem eru með lögboðin lágmarkslaun. Engu að síður endurspeglaði þessi lækkun 
fyrst og fremst afturför í hlutfalli lágmarkslauna af meðallaunum í nokkrum ríkjum í 
samanburði við umbætur í flestum viðkomandi ríkja. Leitnin í tekjuójöfnuði frá því 
snemma á 10. áratug 20. aldar er breytileg meðal starfsmanna sem fá borgað meira eða 
minna en miðgildið. Hlutfall af tekjum þeirra 10% sem eru með hæstu tekjurnar miðað 
við meðallaunin jókst um meira en 4% í þeim 11 OECD ríkjum sem gögn eru tiltæk um. 
Fyrir lægsta hlutann í dreifingunni voru breytingar engu að síður óverulegar. 

Félagsleg eyðsla fer minnkandi, en eyðsla í heilbrigðismálum ekki  

Árið 2003 voru opinber félagsleg brúttóútgjöld 20% af vergri landsframleiðslu að 
meðaltali (eftir að toppi var náð við 23% 1993). Þetta hlutfall var allt frá 6% í Mexíkó og 
Kóreu og upp í meira en 30% í Svíþjóð. Samanburður sem takmarkast við opinber 
brúttóútgjöld er engu að síður afvegaleiðandi. Stjórnvöld geta líka séð fyrir félagslegum 
stuðningi í gegnum skattkerfið – þótt þau klófesti venjulega aftur meiri peninga með 
skattlagningu á opinberum félagslegum útgjöldum en þau eyða í skattalækkanir sem 
veittar eru af félagslegum ástæðum – og fjármagn þeirra kann að vera bætt upp með 
einkaeyðslu. Niðurstaðan er að heildarnettóútgjöldin í félagslegum tilgangi (þ.e. opinber 
og einkaeyðsla, heilt yfir áhrifin af sköttuninni) samsvara rúmlega 22% af vergri 
landsframleiðslu árið 2003, eða á bilinu frá rúmlega 30% í Þýskalandi til minna en 12% í 
Kóreu. 

Árið 2004 vörðu OECD ríki nálægt 9% af vergri landsframleiðslu sinni til 
heilbrigðiseyðslu, á bilinu frá 15,3% í BNA til tæplega 6% í Slóvakíu og Kóreu, með 
aukningu um u.þ.b. 2 stig frá 1990. Að meðaltali voru 73% heilbrigðiseyðslu fjármögnuð 
af opinberu fé. 

Fólk með minni menntun, lægri tekjur og úr óæðri atvinnugreinum hneigist til að 
deyja yngra og hafa á styttri æviferli sínum meira algengi í ýmsum 
heilbrigðisvandamálum. Í Evrópu býr minna menntað fólk við u.þ.b. 15% lakari lífslíkur 
en meira menntað fólk, og heilsuójöfnuður er meiri hjá körlum en konum. Mismunur í 
lífslíkum er líka umtalsverður milli þjóðarbrota, þ.e. 6,5 ár milli þeldökkra og hvítra karla 
í Bandaríkjunum og milli skráðra indjána og annarra en indjána í Kanada (árið 1998) og 
18 ár fyrir frumbyggja og Torres Strait-eyjarskeggja miðað við íbúatölu annarra en 
frumbyggja í Ástralíu (1996-2000). 

Tíðni sjálfsvíga fyrir hverja 100.000 íbúa jókst úr u.þ.b. 12,5 árið 1960 í 16 á miðjum 
9. áratugnum og féll síðan niður í rúmlega 12 upp úr aldamótum. Hlutfallið er á bilinu frá 
5 eða lægra í flestum Miðjarðarhafslöndum til yfir 20 í Ungverjalandi, Japan, Belgíu og 
Finnlandi. Karlar eru tvisvar sinnum líklegri til að taka eigið líf en konur þótt konur séu 
líklegri til að hafa reynt sjálfsvíg. Tíðni sjálfsvíga meðal eldra fólks hefur minnkað 
snarlega síðustu tvo áratugina en næstum engrar framfarar hefur orðið vart hjá yngri 
hópunum. 

Kjörsókn er meiri en traust til pólitískra stofnana  

Hlutfall kjörsóknar er breytilegt frá því að vera minni en 60% í Sviss, Póllandi, 
Kanada, BNA, Lúxemborg, Ungverjalandi og Bretlandi til þess að vera meiri en 80% á 
Nýja-Sjálandi, Spáni, Danmörku, Ítalíu, Kóreu, Belgíu og Íslandi. Eftir að kjörsóknin 
hafði aukist áratugum saman minnkaði hún í flestum OECD ríkjum á síðasta áratug. 
Kjörsókn er lítillega minni meðal kvenna (miðað við karla) og meðal ungs fólks (með 
kjörsókn fólks á aldrinum 17-24 u.þ.b. 20 stigum lægri en hjá einstaklingum sem eru yfir 
65 ára aldri). Kjörsókn vex líka með menntun fólks og tekjum, en þessi áhrif dvína efst í 
dreifingunni. 

Að meðaltali lýstu 38% einstaklinga í 24 OECD ríkjum snemma á öldinni yfir miklu 
trausti til þingsins. Ívið lægri hlutur svarenda, í 17 OECD ríkjum, tilgreindi mikla trú á 

stjórnvöldum, en trú á opinbera þjónustu er lítils háttar meiri. Leitni í ánægju borgaranna 
bendir til lítilla merkja um almenna hnignun í ánægju með lýðræðið. 

Hlutfall fangelsunar eykst, stundum með afgerandi hætti  

Hlutfall fangelsunar jókst að meðaltali úr 100 manns af 100.000 heildaríbúafjölda 
snemma á 10. áratugnum í 130 manns um miðjan 1. áratuginn, og í 738 af 100.000 í BNA 
árið 2005 (505 árið 1992). Einn af hverjum fjórum föngum er  að bíða eftir dómi eða er í 
gæsluvarðhaldi. Konur og ungt fólk (undir 18 ára aldri) eru 5% og 2% af fangafjöldanum, 
útlendingar næstum 20%. Nýtingarstig fangelsins er meira en 100% í meira en helmingi 
OECD ríkjanna, og yfir 125% í Grikklandi, Ungverjalandi og á Ítalíu. 

Lífið er ánægjulegra hjá giftu fólki, vel menntuðu fólki og fólki sem er í vinnu  

Ánægju með lífið er hægt að mæla með huglægum mælikvörðum, þar sem fólk er 
beðið um að gefa ánægju sinni einkunn á tilgreindum kvarða (frá 1 til 10). Á þessum 
grunni er ánægja með lífið ívið meiri meðal karla en kvenna, og meðal ungs fólks og 
eldra fólks, og minnst hjá fólki á aldrinum 51-64, þó með umtalsverðum mismun eftir 
ríkjum. Ánægja með lífið er hjá giftu fólki u.þ.b. 10 stigum meiri en hjá fráskildu fólki og 
ekkjufólki. Vegna þessa má gera ráð fyrir að leitnin til lægra giftingarhlutfalls og hærra 
skilnaðarhlutfalls heimti hærri toll af ánægju með lífið: árið 2004 var giftingarhlutfall 
(reiknað meðaltal í 26 OECD ríkjum) 5,1 af 100.000 manns, meira en þriðjungi lægra en 
árið 1970, en skilnaðarhlutfall (við 2,3 af 100.000 manns) var tvisvar sinnum hærra en 
það sem var skráð árið 1970, og 0,2 stigum hærra en árið 2000.  

Ánægja með lífið eykst líka ef menn hafa orðið sér úti um menntun, en mismunur 
milli starfsmanna í fullu starfi og hlutastarfi, sjálfstætt starfandi og nemenda er venjulega 
lítill. Atvinnulaust fólk skráir ánægju með lífið u.þ.b. 20 stigum lægra en þeir sem eru í 
vinnu. 

